
ՙՀայաստանի Հանրապետության կառավարության և Իտալական Հանրապետության կառավարության միջև տնտեսական համագործակցության մասին՚ Համաձայնագրի հարցը ՀՀ կառավարությունում լսելու վերաբերյալ
Տնտեսական բնույթի միջկառավարական համաձայնագրերի շարքում կարևոր դեր ունի տնտեսական համագործակցության մասին համաձայնագիրը, որը հնարավորություն է ընձեռում իրավահավասարության և փոխշահավետության հիման վրա երկու երկրների մեջ զարգացնել երկարատև տնտեսական հարաբերություններ: 
ՙՀայաստանի Հանրապետության կառավարության և Իտալական Հանրապետության կառավարության միջև տնտեսական համագործակցության մասին՚ Համաձայնագրի ստորագրման նախաձեռնությունը պատկանում է իտալական կողմին` Իտալական Հանրապետության և Հայաստանի Հանրապետության միջև տնտեսական հարաբերությունների հետագա զարգացման նպատակով:
ՙՀՀ միջազգային պայմանագրերի մասին՚ ՀՀ օրենքի պահանջներին համաձայն, վերոնշյալ նախագիծը ՀՀ կառավարության կողմից հաստատվելուց հետո անցնելու է ներպետական համաձայնեցման փուլ և ՀՀ ԱԳՆ-ի միջոցով ներկայացվելու է իտալական կողմին` բանակցությունների կազմակերպման նպատակով:

Համաձայնագրի նախագիծը հանդիսանում է նման համաձայնագրերի տիպային օրինակ: Նմանատիպ համաձայնագրեր Հայաստանի Հանրապետության կողմից ստորագրվել է նաև մի շարք այլ երկրների հետ:

Ելնելով վերոնշյալից ՀՀ էկոնոմիկայի նախարարությունը նպատակահարմար է գտնում ներկայացված Համաձայնագրի ստորագրումը Հայաստանի Հանրապետության կողմից:
